
O Synfo buatsaih Reality programme leh Kristian Film insiamsiak result puan leh lawmman sem

April 16, 2021 (Zirtawpni) zan dar 6:30-ah Synfo buatsaih Mizoram Presbyterian Kohhran hnuaia
Kohhran hrang hrang te tana intihsiakna Reality programme leh Kristian Film insiamsiak result puan leh
lawmman semna Synfo Studio-ah neih a ni dawn a, Hruaina Eng Channel leh Synod Information
Youtube Channel-ah te LIVE-a pek chhuah a ni ang.
Lawmman semna inkhawmah hian Rev. K. Lalrinmawia, Executive Secretary i/c Synfo-in hunserh a
hmang ang a, Synfo Coordinator Pu Lalchhungliana'n Report pe-in inhmelhriattirna leh lawmthu sawina
hun a hmang ang a, Synod Moderator Rev. Dr. C. Lalhlira'n lawmman semin lawmman pakhatna
atanga pathumna dawngtute hnenah a hlan ang a, thuchah tawi a sawi ang.
Reality programme leh Kristian Film insiamsiakah hian Kohhran 41, Reality Programme-ah Kohhran 28
leh Kristian Film-ah Kohhran 13 an tel a ni.
Hetiang hian lawmman hrang hrang siam a ni:
Reality programme:

Pakhatna - Rs. 50,000/- leh Trophy

Pahnihna - Rs. 30,000/- leh Trophy

Pathumna - Rs. 20,000/- leh Trophy
Kristian Film:

Pakhatna - Rs. 1,00,000/- leh Trophy

Pahnihna - Rs. 70,000/- leh Trophy

Pathumna - Rs. 60,000/- leh Trophy

Participation prize:
Reality programme - Rs. 5,000/- leh Memento
Kristian Film - Rs. 10,000/- leh Memento

Heng Reality programme leh Kristian Film hrang hrangte hi Hruaina Eng channel-ah pek chhuah leh
tura ruahman a ni.

Masihi Sangati Evangelist tirhchhuahna neih a ni
April 11, 2021 (Pathianni) chawhnu dar 1:30 khan Masihi Sangati Evangelist tirhchhuahna Masihi
Sangati Kendra Chapel, Bawngkawn-ah neih a ni.
Tirhchhuah Inkhawm hi Upa H. Thangmawizuala, BEC member-in a kaihruai a, Upa Lalbiakenga
Fanai, Coordinator-in inhmelhriattirna neiin tirhchhuahte chanchin a sawi a, Rev. Zochhuanmawia,
Masihi Sangati Kendra Director-in Pathian thuchah sawiin a tirchhuak nghal a, Director chuan 'Masihi
Sangati Evangelist dinhmun hrang hrangte sawiin Mizoram chhunga hnam dangte zinga rawngbawl tur
an nih thu te, ringlote beihna atana hmanrua an nih thu te leh rawngbawl dan tur kawng hrang hrang te
a sawi bawk. Kohhran rawngbawlna anih avangin Kohhran hi hman tangkai tur a ni a, tihzahawm bawk
tur a ni. Theihtawpa inruahman a, inbuatsaih that hle tur a ni a, pawn lam kohna leh chhung lam kohna
a kal kawp tlat tur a ni. Keini chu a hmanrua mai kan ni a, tinungtu chu Thlarau a ni tih hi kan hre
chiang tur a ni. Pathian thu hi ziktluak taka zirtir tur a ni a, quantity aiin quality hi kan ngai pawimawh
bawk tur a ni' tiin fuihna thu a sawi. Upa Dr. Lalnundanga, BEC member-in a tawngtaisak a,
tirhchhuahte atangin thusawi ngaihthlak a ni bawk. Evangelist tirhchhuahte hi mi 5 niin mipa 4 leh
hmeichhia 1 an ni.
Hetiang hian an awmna tur ruat nghal a ni.

Dorothy Zohmingthangi - Tlungvel Vengthar Bial

Immanuel Vanlalpianchhana - Seling, Thingsulthliah Bial

Zohmingthanga - New Vervek, Ratu Bial

David Laltlana - Hnahthial, Hnahthial Bial

Bikash Chhetri - Phullen Vengthar, Phullen Vengthar Bial
Synod Mission Board leh ram pawn chet velna Contd.

¢ Siliguri Mission Field

Missionary NI1. Baby Lalrintluangi (Bawktlang nula), Lal Isua Chanchin Tha martar puitu thihna
chuan hna la thawk zelin a thawhna hmun Basra Jaigaon Pastor Bial, Alipurduar District, Siliguri
Mission Field-ah ringthar pung zelin, an mamawh em em Biak In hmun leina leh a sakna tur, a
vaiin Rs. 4,00,000/- chu Pu Robert Lalremruata, Thansanga & Sons Auto Division (Yamaha) neitute
chhungkua chuan Ramhlun North Kohhran Ramthar Committee hnenah an hlan a. April 7, 2021
(Nilaini) khan Pastor leh Upa ten lawm takin an dawng a ni.

¢ Lucknow Mission Field

April 9, 2021 (Zirtawpni) khan mi 2 Lal Isua zui turin an inpe a, April 11, 2021 (Pathianni) khan mi 1
Lal Isua zui turin a inpe bawk.

¢ Nepal Mission Field

April 10, 2021 (Inrinni) khan mi 5 Lal Isua zui turin an inpe a, April 10, 2021 (Inrinni) vek khan Nepal
Field Pokhara Biala Chapang Biak In thar chu bialtu Pastor Rev. Isaak Lallawmkima'n a hawng a, hemi
rual hian mi 6 Lal Isua zui turin an inpe nghal a ni.

¢ Assam Mission Field

April 11, 2021 (Pathianni) khan mi 3 Lal Isua zui turin an inpe.

¢ Arunachal & Assam Mission Field (West)

April 11, 2021 (Pathianni) khan mi 3 Lal Isua zui turin an inpe.

¢ Jharkhand Mission Field

April 11, 2021 (Pathianni) khan mi 2 Lal Isua zui turin an inpe.

MSSU

April 10 & 11, 2021 khan N.E. Khawdungsei Bial-ah zirtirtu training neihpuiin MSSU Asst. Coordina-
tor Pu H.K Hmingthanzuala, leh trainer-te - Upa C. Lalbiaksanga, Upa Hrilthansanga leh Upa E
Zakhuma te an kal.

Kohhran Hmeichhia

¢ April 10 & 11, 2021 khan Chhingchhip Mualpui Bial-ah Kristian Chhungkaw Seminar leh Kristian
Chhungkaw Campaign neihpuiin Central Kohhran Hmeichhe Chairman Pi Sailuti leh committee mem-
ber-te - Pi Hmangaihzauvi leh Pi Lallungmuani te an kal.

¢ April 10 & 11, 2021 khan Phullen Vengthar Bial-ah Leadership Training leh Kristian Chhungkaw
Campaign neihpuiin Central Kohhran Hmeichhe Chairman kalchhuak Pi Lalrinkimi leh committee
member-te - Pi Lalengmawii leh Pi Sawithangi te an kal.

Synod Relief Fund
Tun hnaia harsatna hrang hrang nei te hnenah Synod Relief Fund atangin hetiang hian chhawmdawlna
pek a ni.
S.No Khua Pek chhan Chhungkaw zat Pek zat
1. Sakawrtuichhun Vanduaina tawk 1 Rs. 6,000/-
2. Tuipui D Damlo 1 Rs. 8,000/-
3. Hualtu Damlo 1 Rs. 8,000/-
4. Zemabawk South Khawsak harsa 1 Rs. 8,000/-
5. Zemabawk East Khawsak harsa 1 Rs. 8,000/-
6. Zohmun Damlo 1 Rs. 8,000/-
7. Lengpui Model Veng Damlo 1 Rs. 8,000/-
8. Bungthuam In kang 1 Rs. 10,000/-
9. Khanpui West Damlo 2 Rs. 16,000/-
TOTAL Rs. 80,000/-
Hruaina Eng FM Radio :

APRIL 16, 2021 (FM Zoawi - Aizawl & Lunglei @ 7:30 p.m.):

Solo : VL Neihthangi - I rinawmna a ropui e, Zaipawl : Tuikual Bial Zaipawl - Thian rinawm,
Thusawi : Rev. Joseph Lalnunmawia - Rinawmna um zel rawh, Solo : E Laldinpuii - Min sawm e,
Zaipawl : Khatla Bial Zaipawl - Kan ram tidam leh rawh

Susamachar Prasaran Programme :

APRIL 18, 2021 (Pathianni) 5:00 pm. :

Group/Choir/Solo
Group/Choir/Solo
Sermon

Group/Choir/Solo
Group/Choir/Solo

: Aizawl South West - Rabba Ki Howe Sana

: Siyon Swaram - Tere Charno

: Rev. Laltharzuala - Masib hamara Adarsh

: Chawlhhmun Masihi Sangati - Tu Pyar

: Hmingtea Tochhawng - Aaya ishu mere jiwan me

Moderator leh Executive Secretary-te Programme:

Rev. Dr. C. Lalhlira : Moderator

April 18, 2021

April 19 & 20, 2021

Ruantlang Bial
Champhai

Rev. Lianhmingthanga Sailo : Senior Executive Secretary

April 17, 2021
April 19, 2021

April 20 - 23, 2021

Pastor Quarters enfel, Kolasib Vengthar leh Bairabi
Zirlai Viltu committee meeting
PCI Executive Committee meeting, Silchar

Rev. B. Sangthanga : Executive Secretary

April 19, 2021
April 22, 2021

FG&CC committee leh Zirlai Viltu committee meeting
Central Kohhran Hmeichhe committee meeting

Rev. K. Lalrinmawia : Executive Secretary

April 19, 2021
April 20, 2021
April 22, 2021

Zirlai Viltu committee meeting
Central KTP committee meeting
Education BEC

PRESBYTERIAN HMEICHHE HOSTEL, KULIKAWN HRIATTIRNA

Pawl XTI leh XII zir tur, kum 2021-2022 session atana Presbyterian Hmeichhe Hostel, Kulikawna awm duh
tan April 29, 2021 tlai dar 4:00 thleng dil theih a ni a. Dilna form hi Synod Office-ah leh, Warden,
Presbyterian Hmeichhe Hostel, Kulikawnah lak theih a ni e.

Interview hun : April 30, 2021 (Zirtawpni) chawhma dar 10:30
A hmun : Synod Committee Room 1

Sd/-
Rev. B. Sangthanga
Executive Secretary
I/c Hmeichhe Hostel

PATHIAN THU ZIR DUH TAN

Presbyterian Bible School, Mission Veng-ah Certificate in Theology (C.Th) Admission hawn a ni a. Dil
duhte tan a hnuaia tarlan hi hriat tur a ni e.

Admission Form : Office hun chhungin Rs. 10/- a lei theih a ni

Dil hun chhung : May 26, 2021 (Nilaini) tlai dar 3:00 thleng

Dil thei chin : Class VII passed, kum 16 chin, Kohhran dan chhunga awm
Interview : May 31, 2021 (Thawhtanni) chawhma dar 10:00

Class tan hun : June 2, 2021 (Nilaini)

Zir hun chhung : June - August, 2021

Hrechiang duh tan Phone No. 0389-2317343/8201377893-ah zawh theih a ni.

Sd/-
Rev. P.B. Zosapthara
Principal, PBS

KTP HRIATTIRNA

Central KTP leh MSACS tawngkawp chuan KTP Branch-te pualin short film insiamsiak a buatsaih dawn
a. Hetiang hi a kalhmang tur a ni ang:
1. THEME

Short film thupui (theme) hi "Mahni inhriat chian hi damna a ni' tih a ni a. Thupui behchhan hian
film siamah pawh hengte hi lan chhuahtir ni thei se:

a) Nun fimkhur tulna leh nun vawn thianghlim pawimawhna

b) Mahni inenfiah a, inhriatchian ngam a pawimawhna

c¢) A thupuiin a tum (zirtir) a phawk chhuak tur a ni a, a hmuhnawm bawk tur a ni

d) Ruihhlo ti lai/sex ngialngan lutuk tarlan loh nise

e) HIV/AIDS hlauhawmzia leh kan ram dinhmun dik tak pho chhuah theih ni se

2. FILM SEI ZAWNG
Film hi Minute 20 pel lo ni se. Video format eng chi pawh hman theih a ni ang.

3. LAWMMAN
a) Pakhatna Rs. 1,50,000 (nuai khat sing nga) leh memento
Pahnihna Rs. 80,000 (sing riat) leh memento
Pathumna Rs. 50,000 (sing nga) leh memento
b) Top 10 (4-10) te hnenah Rs. 5,000 theuh leh Certificate
C) Certificate (Film intihsiaka tel zawng zawngte tan)

4. TEL THEI TUR
Branch KTP te tana intihsiakna hi buatsaih a ni a. Branch pakhat atangin film pakhat zel thehluh
theih a ni ang.

5. FILM THEHLUH HUN
Short film hi July 30, 2021 (Zirtawpni) tlai dar 4:00 thleng theh luh theih a ni ang. Pendrive,
Whatsapp leh email hmangin theh luh theih a ni a, a thehluhna tur hetiang hi a ni:
Email : shortfilmcktp@gmail.com
Pendrive : CKTP Office, Mission, Aizawlah zing dar 10:00 atanga tlai dar 5:00 inkar chhungin
Whatsapp : 9612215741

6. COPYRIGHT
Short Film copyright hi CKTP leh MSACS-in an nei ang a, tul an tih angin an thehdarh thei ang.

7. RESULT PUAN LEH LAWMMAN SEM
November 2021-ah result puangin lawmman sem a ni ang a, programme kimchang chu la inhriattir
leh tur a ni ang.

